
Җыйнак җөмлəлəр           Җəенке җөмлəлəр

Яз җитте.                                         Ямьле яз җитте.
Кояш җылыта.                                Якты кояш җирне җылыта.
Яңгырлар явып үтте.                    Беренче яңгырлар явып үтте.
Җил назлый.                                 Җылы җил битлəрне назлый.
Агачлар күмелде.                     Агачлар яшел яфракка күмелде.
Чəчəклəр үсə.                       Болында аллы-гөлле чəчəклəр үсə.



Ия белəн хəбəрдəн генə торган 
җөмлəлəр җыйнак җөмлə дип атала. 

Ə ия белəн хəбəрдəн тыш иярчен 
кисəклəр дə булса, мондый 
җөмлəлəрне җəенке җөмлə дип атыйлар.



1. Бу җөмлəлəрдə нинди ел фасылы 
турында сүз бара? 
2. Хəзер табигатьтə нинди ел 
фасылы? 
3. Хəзерге вакытта табигатьтə тагы 
нинди үзгəрешлəр бар?
4. Бүген  кайсы татар шагыйренең 
туган көне ?



Габдулла Тукай
Булачак шагыйрь хəзерге Арча районының  Кушлавыч 
авылында 1886 елның 26 апрелендə Мөхəммəтгариф мулла 
гаилəсендə дөньяга килə. Малай туып биш ай үткəч, 
Мөхəммəтгариф хəзрəт үлеп китə. Тол калган Мəмдүдəне 
(Габдулланың əнисен) Сасна мулласына кияүгə бирəлəр. Бəлəкəй 
Габдулланы авылның Шəрифə исемле фəкыйрь бер карчыгына 
вакытлыча асрамага калдыралар. Шунда аның газаплы, авыр 
тормышы башлана.
Бераз соңрак əнисе баланы үзе янына ала. Лəкин бəхетле чаклар 
озак булмый: əнисе дə вафат була. Үги атасы-мулла Габдулланы, 
озак та тормастан, əнисе ягыннан бабасына - Өчиле авылына 
кайтарып җибəрə. Ə инде бу гаилəдə балалар болай да күп була, 
шуңа Апуш күп кыенлыклар кичерə.
1895 ел башыннан Тукай Уральск шəһəрендə яшəүче туганнары 
гаилəсендə тəрбиялəнə. Биредə ул татар халык иҗатын һəм 
əдəбиятын җентеклəп өйрəнə, гарəп, фарсы, төрек, рус һəм башка 
халыкларның əдəбиятлары белəн таныша, рус теле аркылы 
Көнбатыш классик əдəбияты казанышларын үзлəштерə. Үзе дə 
беренче шигырьлəрен иҗат итə.
Габдулла Тукай 1913 елның 15 апрелендə Казанда үпкə 
авыруыннан вафат була. 
1966 нчы елдан башлап , 26 нчы апрель - Г.Тукай туган көн - 
республикабызда шигырь бəйрəме буларак билгелəп үтелə. Еллар 
үткəн саен аның бөеклеге арта гына бара. 



Егерме алтынчы апрель.
Чəршəмбе көн.
Сыйныф эше.

Матур язу күнегүе.

Яя, Əə, Уу
Яз җитте.                                         

Ямьле яз җитте.





Юкə.
Яфраклы урманнарда каралҗым кəүсəле, искитмəле бер 
агач очрый. Июнь ахыры — июль башларында аның хуш 
исле чəчəге исе бал кортларын ерактан ук үзенə җəлеп итə. 
Чəчəк атканда ул матурлыгы белəн алмагачтан 
калышмый. Бер төп агачы 1 га карабодай басуы биргəн 
кадəр бал бирə. Шəһəрлəрне яшеллəндерүдə дə аңа 
тиңлəшердəй агач юк. Яфраклы ботаклары кыш көне 
терлек азыгы буларак файдаланыла.
Чəчəклəреннəн əзерлəнгəн төнəтмə — салкын тиюне тир 
чыгарып дəвалый торган бик борынгы дəвалау чарасы. 
Чəчəклəре азык һəм кондитер сəнəгатендə кулланыла. 
Орлыгында 12 процент тирəсе миндаль мае сыман май 
бар. Йомшак үзагачыннан кашык, уенчык, аяк киеме тегү 
өчен калып һ.б.ш. эшлəнмəлəр ясала.





Кошлар кайта. 

Бу нинди җөмлə? 
(җыйнак җөмлə)



Укучылар сезгə бу җөмлəне 
җəенкелəндерергə кирəк. 

(Күчмə кошлар 
кайта. Җылы яктан 
күчмə кошлар 
кайта. һ.б.)



Күчмə кошлар.









Сез нинди күчмə кошлар белəсез? 
Монда нинди кошлар?
Беренче булып нинди кошлар кайта?
Сез сыерчыкларга оялар ясадыгызмы?
Кошлар безгə нинди файда китерəлəр?
Кошларны рəнҗетергə ярыймы?



Тест эшлəү.
⚫ 1. Җəенке җөмлəне тап.
⚫ а) Барам;
⚫ б) Мин барам;
⚫ в) Мин мəктəпкə барам.
⚫ 2. Җыйнак җөмлəне тап.
⚫ а) Яз җитте;
⚫ б) Матур яз җитте;
⚫ в) Тиздəн ямьле яз җитəр.
⚫ 3. Җəенке җөмлəдə нинди җөмлə кисəклəре була?
⚫ а) хəбəр генə була;
⚫ б) баш кисəклəр генə була;
⚫ в) баш һəм иярчен кисəклəр була.
⚫ 4. Җөмлəнең баш кисəклəре
⚫ А) хəбəр, аергыч;
⚫ Б) ия, хəбəр;
⚫ В) ия, тəмамлык.

⚫ 5. Җөмлəнең иярчен кисəклəре
⚫ А) хəл, аергыч, ия;
⚫ Б) тəмамлык, аргыч;
⚫ В) хəл, тəмамлык, ия;
⚫ 6. Бу нинди җөмлə? Аяз дəрестə шигырь сөйлəде.
⚫ А) җыйнак; б) җəенке.
⚫ 7.Əйтү максаты буенча җөмлəлəр нинди була?
⚫ А) хикəя, җəенке;
⚫ Б) сорау, боеру, хикəя;
⚫ В) җыйнак боеру.
⚫ 8. Нинди җөмлə җыйнак дип атала?
⚫ А) баш кисəклəрдəн генə торган җөмлə җыйнак дип атала;
⚫ Б) баш кисəклəрдəн тыш иярчен кисəклəре булган җөмлə;
⚫ В) баш кисəге исем белəн белдергəн җөмлə.



Тикшерəбез!!!

1. В
2. А
3. В
4. Б

5. Б
6. Б
7. Б
8. А



Өй эше.
⚫1. 217  нче күнегү. 

Табышмакларның җавапларын 
тап. Əлеге җавап сүзлəр белəн 
башта җыйнак, аннары җəенке 
җөмлəлəр язарга.

⚫2. 218 нче күнегү. Ребусны 
чишəргə. Мəгънəсен аңлатырга.


